

2006 წელს ჩავატარეთ ნარკომანიის მიმართ საზოგადოების დამოკიდებულებათა კვლევა, რომლის მონაცემებზე დაყრდნობით შემუშავდა საზოგადოებაში ანტინარკორიკული განწყობის ფორმირების სტრატეგია; დაისახა პრევენციული მუშაობის გეგმა და ჩამოყალიბდა ანტინარკოტიკული ცენტრი, რომლის მთავარი პრიორიტეტია ნარკომანიის წინააღმდეგ ბრძოლა ეკლესიასთან თანამშრომლობით: პრევენციული მიდგომების მეცნიერული კვლევა, სახელმძღვანელოების, ფსიქოდიაგნოსტიკური და ფსიქოკორექციული მეთოდების შექმნა, გამოცემა, პრევენციული ღონისძიებების, კონსულტაციებისა და ტრეინინგების ჩატარება, ამ მიმართულებით მომუშავე კადრების მომზადება, მასმედიის წარმომადგენლებთან თემატურ რადიო და ტელე-გადაცემებზე მუშაობა.

2007 წლის 23.04-26.06 ფონდის დაფინანსებით “ანტინარკოტიკულმა ცენტრმა” ჩაატარა ლიტერატურული თხზულებებისა და სახვითი ხელოვნების ნამუშავართა კონკურსი “ნარკომანია მოზარდების თვალით”, რომელშიც მონაწილეობა მიიღეს სკოლის მოსწავლეებმა. 

 თითოეულ სახეობაში გამოვლინდება სამი გამარჯვებული:

 • პირველი პრემია 300 ლარი, 

 • მეორე პრემია 200 ლარი;

 • მესამე პრემია 100 ლარი.

2007 წელი 26 ივნისს შედგა საკონკურსო ნამუშევართა გამოფენა და გამარჯვებულთა დაჯილდოვების საზეიმო ცერემონიალი. ღონისძიება ჩატარდა წმინდა სამების საკათედრო ტაძრის “ახალგაზრდულ ცენტრში” ნარკომანიის წინააღმდეგ ბრძოლის საერთაშორისო დღეს.

2007 წლის 30 აგვისტოს ქალაქ ბათუმის კლუბ “პროზაკში” ცენტრმა ჩაატარა ანტინარკოტიკული აქცია “გართობა ნარკოტიკების გარეშე”, რომელიც მიმართული იყო დისკოტეკებსა და ახალგაზრდობის თავშეყრის ადგილებზე ნარკოტიკების მოხმარების აღკვეთაზე. აქციის ინიციატორები და წამყვანები იყვნენ მსახიობები: გიორგი გურგულია და დუტა სხირტლაძე. კონცერტში მონაწილეობდნენ კახა ბაკურაძის მოძრაობის თეატრი, თემურ რცხილაძე, ზურაბ დოიჯაშვილი და სპეციალური სტუმარი, ცნობილი ინგლისელი დი-ჯეი D’Lux-ი. მუსიკალურ ნომრებს შორის წამყვანები და შემსრულებლები მოუწოდებდნენ ახალგაზრდებს დაეგმოთ ნარკოტიკები და მოელხინათ მათ გარეშე. 

 აქცია ფართოდ გაშუქდა მედიის საშუალებების მიერ. ღონისძიების მთავარი აღსანიშნავი მოვლენა იყო დისკოტეკის გახსნა ლოცვით. დუტა სხირტლაძემ და 1000-მდე დამსწრე საზოგადოებამ აანთეს სანთლები და ერთად წარმოთქვეს ‘მამაო ჩვენო”.

 2007 წლის ივლის-აგვისტოში ფონდის ინიციატივითა და დაფინანსებით ანტინარკოტიკულმა ცენტრმა ჩაატარა ანტინარკოტიკული კლიპების (სოციალური რეკლამის) ცენარების კონკურსი.

2007 წლის 27 სექტემერს ფონდში შედგა გამარჯვებულების საზეიმო დაჯილდოვება. საკონკურსო კომისიამ შემოსული 600 ნამუშევრიდან აირჩია საუკეთესო 5 ნამუშევარი, აქედან I და II ადგილზე გასული სცენარების ავტორებს გადაეცათ პრემია ათას-ათასი ლარი, ასევე მესამე ადგილს რომელიც გაიყო სამმა ნამუშევარმა _ ათასი ლარი.

 ამასთანავე, გამოვლინდა 10 ფინალისტი, რომელიც სრულიად საქართველოს კათოლიკოს-პატრიარქმა უწმინდესმა და უნეტარესმა ილია II-მ დააჯილდოვა საპატიო სიგელით. მათ შორის იყო 2 სცენარი საპატიმროდან, რომელთა ავტორებს უწმინდესმა სიგელებთან ერთად ხატებიც გაუგზავნა.

ამჟამად, ცენტრი მუშაობს USAID-ის მიერ დაფინანსებულ ანტინარკოტიკული მედია კამპანიის მოსამზადებელ ეტაპზე, რომელიც დაიწყება 2008 წლიდან პროექტის მნიშვნელოვან ნაწილს წარმოადგენს სატელევიზიო კლიპები და თემატური გადაცემები.

2007 წლის ნოემბერში ჩამოაყალიბდა ანტინარკოტიკულმა ცენტრის “ექსპერტთა საბჭო”, რომელშიც შედიან საქართველოს წამყვანი ნარკოლოგები, ფსიქოლოგები, ფსიქიატრები და პედაგოგები.

2008 წლიდან გლობალური ფონდის დაფინანსებით ამოქმედდება საკონსულტაციო-ტრეინინგ სექტორი, რომელიც განახორციელებს ნარკომანიის პრობლემაზე ორიენტირებულ კონსულტაციებს, სემინარებსა და თრეინინგ-კურსებს.

სრულიად საქართველოს კათოლიკოს-პატრიარქის საერთაშორისო ფონდთან არსებულ ანტინარკოტიკულ ცენტრში გაერთიანებულია 3 მიმართულება:

 • სამეცნიერო

 • ღონისძიებათა

 • საკონსულთაციო-თრეინინგ სექტორები.

სამეცნიერო სექტორი ფუნქციონირებს დ. უზნაძის ფსიქოლოგიის ინსიტუტის ბაზაზე; ღონისძიებებზე მუშაობა მინდინარეობს ფონდის ოფისში; საკონსულტაციო-ტრეინინგ დეპარტამენტი ფუნქციონირებას იწყოებს 2008 წლიდან.[image: image1.png]

